
Annotatsiya. 1920 йил 2 - февралда Хива хонлиги тугатилгач, унинг ўрнида шу йили 26 
апрель куни   Хоразм халқ совет республикаси (ХХСР) ташкил қилинfди. Мазкур мақола  
ХХСРининг мустақил давлат сифатида халқаро майдонда тан олиниши билан боғлиқ илмий 
муаммога бағишланган. Мавзунинг долзарблиги шундаки, Хива жадидлари ташкил қилган 
ХХСРининг халқаро майдонда мустақил давлат сифатида тан олиниши билан боғлиқ 
масаланинг  ҳуқуқий, сиёсий ва дипломатик жиҳатлари ёритилган.  ХХСРнинг халқаро тан 
олинишида моҳир дипломат, давлат арбоби бўлган, Хоразмнинг мард ўғлони Бобоохун 
Салимовнинг хизматлари очиб берилган. Мақолада мустақиллик йилларида шаклланган, 
Ўзбекистон тарихини ҳар томонлама холис ва илмий жиҳатдан мукаммал ва тарихий 
далилларга асосланган ҳолда ёритиш  тадқиқот методологияси асос сифатида  қўлланилди. 
Калит сўзлар:Хива хонлиги,  совет Россияси, ХХСР, Конституция, дипломат, халқаро 
муносабатлар, делегация, шартнома 
 

Саидов Шавкат Жумабаевич 
Ташкентский государственный университет востоковедения  

исполняющий обязанности профессора 
доктор исторических наук (DSc) 

shavkatsaidov63@gmail.com 
 

ЗАСЛУГА БАБААХУНА САЛИМОВА В МЕЖДУНАРОДНОМ ПРИЗНАНИЕ ХНСР 
 

         Аннотация. 2 февраля 1920 года, после упразднения Хивинского ханства 26 апреля 
того же года на его место была образована Хорезмская народная советская республика 
(ХНСР). Данная статья посвящена научной проблеме международного признания ХНСР, как 
независимого государства. Актуальность темы заключается в том, что в ней впервые 
освещаются правовые, политические и дипломатические аспекты вопроса международного 
признания ХНСР, основанной Хивинскими джадидами, раскрываются заслуги Бабаахуна 
Салимова, опытного дипломата, государственного деятеля и храброго сына Хорезма  в 
международном признании ХНСР. В статье используется методология исследования, 
сформировавшаяся в годы независимости, и ставится цель обеспечить всестороннее, 

mailto:shavkatsaidov63@gmail.com
http://dx.doi.org/10.5281/zenodo.20157392
mailto:shavkatsaidov63@gmail.com

объективное, научно обоснованное и исторически достоверное освещение истории 
Узбекистана  
Ключевые слова: Хивское ханство, советская Россия, ХНСР, Конституция, дипломат, 
международные отношения, делегация, договор 

THU MERIT OF BABAAKHUN SALIMOV IN THE INTERNATIONAL REСOGNITION 
OF THE  KHNSR 

 
          Abstract.  Following the abolition of the Khiva Khanate on February 2, 1920, the Khorezm 
People's Soviet Republic (KhPSR) was established on April 26 of that year. This article examines 
the scholarly issue of international recognition of the KhPSR as an independent state. The topic is 
particularly relevant because it provides the first insight into the legal, political, and diplomatic 
aspects of the international recognition of the KhPSR, founded by the Khiva Jadids. The 
contributions of Babaakhun Salimov, an experienced diplomat, statesman, and courageous son of 
Khorezm, to the international recognition of the KhPSR are explored. The article uses a research 
methodology that was formed during the years of independence and aims to provide a 
comprehensive, objective, scientifically based and historically accurate coverage of the history of 
Uzbekistan  
Key words: Khiva Khanate, soviet Russia, KhNSR, Constitution, diplomat, international relations, 
delegation, treaty 
 
         КИРИШ ВА ДОЛЗАРБЛИГИ(Introduction) (Введение). Хоразм – ўзбек давлатчилиги 
ва маданияти тараққиётига муносиб ҳисса қўшган қадимий ўлкадир. Бу ҳақда Ўзбекистон 
Республикаси Президенти  Ш.М.Мирзиёев шундай деган эдилар: “Хоразм деганда, жаҳон 
илм-фан тараққиётига муносиб ҳисса қўшган, ўзбек давлатчилигининг тамал тоши қўйилган 
бектакрор бир ўлка кўз олдимизга келади”[1.241]. Тадқиқотнинг мақсади Хоразм 
ҳудудларида ўзбек давлатчилигининг охирги босқичи бўлган Хоразм халқ совет 
республикасининг ташкил қилиниши ва халқаро миқиёсда тан олиниши борасида маҳаллий 
ватанпарварларнинг матонатли кураши тарихини ёритишдир. 1920 йил 2 – февралда  “Ёш 
хиваликлар” бошчилигида Хива хонлиги ағдарилиб, илк бора миллий - демократик давлат, 
ХХСР ташкил қилинади. Хоразм жадидлари учун  мамлакатнинг кейинги тараққиёт йўлини 
танлаш, уни халқаро миқиёсда тан олинишига эришиш асосий масалага айланган. 
Тадқиқотнинг долзарблиги ХХСРсининг дастлабки даврларида  Бобоохун Салимов 
бошчилигида хоразмлик жадидларнинг қўшни ва узоқ давлатлар билан  ўрнатган 
дипломатик муносабатлари ва олиб борган ташқи алоқаларини ўрганишнинг зарурати билан 
белгиланади. Бунда, моҳир дипломат, давлат арбоби ва ватанпарвар шахс бўлган Бобоохун 
Салимовнинг  алоҳида хизматларига эътибор қаратилади. 

METODLAR VA O’RGANILISH DARAJASI  (Material and methods) (Степень 
изученности темы и методы.) 
         Муаоммани ёритишда тарихийлик, илмийлик ва холислик тамойилларидан, тарихий-
қиёсий, хронологик-даврий, тизимли-таҳлил усулларидан фойдаланилди.  Халқаро 
муносабатлар ва ташқи сиёсат тарихини ўрганиш нафақат минтақавий, балки, геосиёсий 
миқиёсда жараёнларни англаш, таҳлил қилиш ва баҳолаш салоҳиятини талаб қилади. Шу 
жиҳатдан юқорида қайд қилинган тадқиқот усулларидан фойдаланиш ўрганилаётган мавзуни  
ҳозирги кун нуқтаи - назаридан чуқурроқ тушуниш ва ёритиш имконини беради. 

mailto:shavkatsaidov63@gmail.com

           Мақолада кўтарилган  муаммо доирасида хорижлик ва миллий тадқиқотчилар маълум 
даражада ўз муносабатини билдиришган. Хорижда ва совет тарихшунослигида ушбу 
масалага қизиқиш асосан  ХХ асрнинг ўрталаридан кучайди. A. Park,  R.Pierce, S. Becker  
каби Ғарб тадқиқотчилари  Хива хонлигининг ағдарилиши ва ХХСРнинг ташкил қилиниши 
масаласига асосий эътиборни қаратишган. S.Becker қисман Хоразм – Россия 
муносабатларини ёритган. А. Содиқов, У.Тохтаханов, И.Погорельский, У.Тўхтаметов каби 
совет тадқиқотчиларининг изланишлари асосан Хива хонлигининг Россия империяси ва 
совет Россияси билан, мазкур Россия давлатларининг ХХСР билан алоқаларига бағишланган. 
Кейинги йилларда хорижда мазкур масала юзасидан хорижда тадқиқотлар олиб борилмоқда. 
Америкалик тарихчи Адиб Холид Ўзбекистоннинг ташкил қилинишига бағишланган асарида 
ХХ  асрнинг бошларида Хоразмда рўй берган жараёнлар миллий тараққиёт тарафдорлари 
билан, большевиклар ўртасидаги кураш нуқтаи-назаридан таҳлил қилади. Италиялик олим 
B.Marco,  инглиз тарихчилари D. Brover, А.Morrison 1910-1920 йилларда Туркистон ва 
Хоразмда рўй берган тарихий жараёнларни ўрганишган. Мустақиллик йилларида 
Ўзбекистон олимларидан Н.Полвонов, Б.Кощанов, Д.Мадаминова, Н.Раҳимовлар ўз 
тадқиқотларида шу даврда рўй берган умумий тарихий жараёнларни янги, истиқлол 
талаблари асосида баён қилишган.  
          Шуни таъкидлаш керакки, мазкур тадқиқотларда ХХСР ининг халқаро майдонда тан 
олиниши, ташқи алоқаларнинг йўлга қўйилиши, бошқа давлатлар билан дипломатик 
алоқаларнинг ўрнатилишида Бобоохун Салимовнинг роли каби  масалалар махсус 
ўрганилмаган. 
       NATIJALAR VA MUHOKAMA (Results and discussion) (Результаты и обсуждение 
Бобоохун* Салимов, Туркистонда жадидлар ҳаракатининг кўзга кўринган намоёндаларидан 
бўлган. Хива хони Муҳаммад Раҳимхон (Феруз) - II (1864-1910) даврида Қози калон 
лавозимида ишлаган Салимохун оиласида тўғилган. Хива шаҳридаги Оллоқулихон 
мадрасасида таҳсил олган.1910-1918 йилларда Хива хони Асфандиёрхон (1910-1918) даврида 
Шайхулислом ва Қозикалон лавозимларида фаолият олиб борган. Ўз даврининг ўқимишли 
шахсларидан бўлиб, араб, форс ва рус тилларида сўзлаша олган.  Бобоохун Салимов гарчи, 
хонликда юқори  табақа – элитага мансуб бўлсада, ХХ  Хоразмда маърифий йўналиш, 
жадидлар ҳаракатида  фаолиятида иштрок этади.1917 йил баҳорида Хива хонлигида амалга 
оширилган ижтимоий - сиёсий ислоҳотлар натижасида мамлакатда чекланган монархия 
шаклидаги бошқарув тартиби ўрнатилади[2.141]. Халқ томонидан сайланган Миллий мажлис 
– “Адлия маҳкамаси” тузилиб, унга раис қилиб Бобоохун Салимов сайланган[3.141]. 
Бобоохун Салимов ушбу лавозимда 1917 йил август ойигача ишлаган. Хива 1917 йил кузига 
келиб Хивада маърифатпарларга қарши бошланган қатағон боис, Бобоохун Салимов 1918-
1920 йилларда совет ҳокимияти тасарруфида бўлган Тўрткўл шаҳрида яшашган мажбур 
бўлади. 1920 йил 2-февралда Хива хонлиги ағдарилгач, Хоразмга қайтиб келади ва янги 
давлат қурилишида фаол  қатнашади. 
Хоразмлик маърифатпарварлар ташабусси билан  1920 йил 27–30 апрель кунлари Хива 
шаҳрида Бутун Хоразм меҳнаткашлари вакилларининг биринчи қурултойида Хива хонлиги 
ўрнига Хоразм халқ совет республикаси ташкил қилинганлиги расман эълон қилинади[4.40]. 
Қурултойда 37та  моддадан иборат асосий қонун — Хоразмнинг биринчи конституцияси 
қабул қилинaди[5.41-46]. Қонуннинг 9-бандига мувофиқ  Хоразм республикаси Ташқи 
ишлар нозирлиги ташкил қилинади[6.41-46]. Қурултойда ўн беш кишилик ижро ҳокимияти 
— ХХСР ҳукумати тузилади[7.17]. Ҳукумат раиси этиб таниқли жадид арбобларидан 
Полвонниёз Ҳожи Юсупов, ташқи ишлар нозири лавозимига эса туркман жамоаларининг 
вакили бўлган Мулла Ўрозхўжа Муҳаммедов сайланади[8.17]. Бобоохун Салимов адлия 
нозири лавозимига лойиқ кўрилади. Хоразм республикаси раҳбарияти, энг аввало, совет 
Россияси билан дўстона алоқалар ўрнатишга ҳаракат қилади. 1920 йил 29 апрель куни 
Хоразм халқ вакилларининг биринчи қурултойида Россияга  делегация жўнатиш ҳақида 
қарор қабул қилинади[9.12] . 

 РСФСР билан музокаралар олиб бориш учун Бобоохун Салимов раҳбарлигида делегация 
ташкил қилинади [10.602]. Бобоохун Салимов делегация раҳбари сифатида совет Россия 
раҳбарияти билан бўладиган музокараларга жиддий тайёргарлик кўради. Бобоохун Салимов 
ХХСР ҳукумат делегацияси фаолиятини ўз хотираларида  батафсил ёзиб қолдирган. Ушбу 
хотираларни ХХСР Нозирлар кенгаши раиси, Хоразм ва Туркистон жадидларининг 
етакчиларидан бўлган Полвонниёз Юсупов 1926 йил ёзган  “Хотиралари”нинг 233-345  
бетларида “Саёҳатнома” сифатида эълон қилган.  Бобоохун Салимов  ўз хотираларида  
делегация Москвага 28 июлда етиб келган деб ёзади[11.238]. ХХСР делегацияси РСФСР 
томонидан Россия ташқи ишлар вазири В. Чичерин, унинг ўринбосари Л. М. Карахан ва 
бошқа вакиллар томонидан 1920 йил июль ойининг охирларида қабул қилинган. Совет 
давлати раҳбарияти билан олиб борилган, узоқ давом этган ва ниҳоятда қийин кечган 
музокаралардан сўнг давлатлар ўртасида имзоланадиган сиёсий, иқтисодий ва ҳарбий 
шартномаларнинг матн лойиҳалари тайёрланади.  Аммо, РСФСР Ташқи ишлар халқ 
комиссарлигининг вакиллари Ш. Измайлов, Л. М. Карахан ва бошқа совет раҳбарлари икки 
давлат ўртасида тузилажак шартнома матни Россия манфаатларига мос эмас, деган баҳонада 
келишув бандларига ўзгартириш киритишади. Кўпгина оғир шартлар билан, Хоразм 
ҳудудидаги Россия империясига тегишли бўлган ва Хоразм халқининг меҳнати билан 
яратилган заводлар, аввалги матнда ҳеч қандай шартларсиз ХХСРга топширилиши назарда 
тутилган бўлса-да, янги лойиҳада совет Россиясига қайтариб бериш борасида махсус 
комиссия юбориш каби иловалар  ҳам киритилган эди[12.282-290] . 
Бобоохун Салимов шартномаларга киритиладиган мазкур ўзгартишлар советларнинг асл 
нияти қандай бўлишини тушуниб етади.  Бобоохун Салимов: “...Агар бу сўзлар шартномага 
киритилса, Хоразм ҳақида генерал Кауфман ва Галкинлар ясаган шартномалардан минг 
маротаба ёмонроқ бўлгудек турур”[13.289] — деб РСФСР раҳбариятига кескин 
норозилигини билдириб, халқаро ҳуқуқ талабларига зид бундай адолатсизликни чек 
қўйишни талаб қилади. Шу куни хоразмдан келган делегация аъзолари олдида сўзлаб, 
шундай дейди: “...Ман бу иловалар қўшилган шартномага ҳаргиз қўл қўймасман. Чунки ман 
Хоразмнинг ер-сувлари ихтиёрини қўлларидан кетуб, қайтадан уларни асир ва мазлум 
қилмоққа асло рози бўлмасман, ман Корахоннинг ёнида мажлис очилган вақтда ҳамма 
кучимни сарф этиб, иловаларнинг бутунлай бекор бўлмоғи учун ғайрат қилурман”[14.290].  
Бобоохун Салимов РСФСР ташқи ишлар вазирининг ўринбосари Л. Карахан билан бўлган 
учрашувда ўз мақсадини  янада аниқроқ  ифодалайди: “...Агар мазкур иловалар бизнинг 
шартномамизга қўшилиб, ҳамма ерларга эълон этилуб тарқатилса, Русия шўролар ҳукумати 
Шарқ мамлакатлари халқлари олдида ҳеч обруй топа билмас деб ўйларман. Чунки ушбу 
иловаларни Шарқнинг бир ёш боласи кўрса ҳам билурким, бу шартноманинг Николай 
вақтида кичик мамлакатлар бирлан ясаган шартномалардан ҳеч фарқи йўқ турур”[15.290]. 
Бобоохун Салимов ўзининг юксак билимга, ақл-заковатга эга бўлган ҳуқуқшунос, дипломат, 
ўз халқининг ҳақиқий ватанпарвари эканлигини кўрсатди. РСФСР вакиллари унинг жасорати 
ва мантиқий тафаккурига суянган фикрларини инкор қила олишмади. Большевикларнинг 
шартномаларга киритилаётган таклифларини ва “...ҳар бир иловани турлик далиллар бирлан 
рад қилдим”[16.291], — деб ёзади Бобоохун Салимов ўз хотираларида. 
Бобоохун Салимов РСФСР ташқи ишлар халқ комиссари Г. Чичеринга ва РСФСР раҳбари 
В. И. Ленинга  мурожаат қилиб,: “...Агар шартномамизнинг битгудек иҳтимоли бўлмаса, 
бизларга юртимизга қайтмоққа рухсат берсунларким, бизларга шартнома даркор 
эмас”[17.291], — деб яна ўз норозилигини билдиради. Шундан кейин РСФСР Халқ 
комиссарлар советининг раиси В.И.Ленин  Бобоохун Салимовни Кремлда қабул қилади. 
Миллий кийимларда, Осиёдан ташриф буюрган Хоразм вакилининг билим ва заковати 
ҳақиқатан ҳам большевиклар доҳийсини ҳайрон қолдиради. Суҳбат рус тилида, 
таржимонларсиз бўлиб ўтади. Учрашув  натижасида ХХСР вакилларининг талаблари 
инобатга олинади. РСФСР ташқи ишлар халқ комиссари Г. В. Чичерин делегацияни алоҳида  
қабул қилиб, Россия ҳукумати ХХСР билан иловаларсиз, дастлабки келишилган матнда 
шартномаларни имзолашга рози эканлигини билдиради.  



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №4 | 2026  

104 

1920 йил 13 сентябрь куни РСФСР ва ХХСР ўртасида, биринчидан, “дўстлик” тўғрисида ҳар 
томонлама шартнома, иккинчидан, “иқтисодий битим”, учинчидан, “ҳарбий” шартнома 
имзоланди. Шартномаларни РСФСР ҳукумати томонидан РСФСР ташқи ишлар халқ 
комиссари Г. В. Чичерин ва унинг ўринбосари Л. М. Карахан, ХХСР томонидан Бобоохун 
Салимов, Мулла Ўрозхўжа Муҳамедов ва Мулла Нурмуҳаммад Бобоев имзоладилар[18.46-
50] . 
ХХСР ва РСФСР ўртасида имзоланган бу шартномалар ёш республиканинг ўша йилларда 
амалга оширган ташқи иқтисодий алоқаларининг ташкилий-ҳуқуқий асосларини белгилаб 
берди. ХХСР вакиллари, гарчи, Шарқдан келган кичик бир халқнинг манфаатларини 
ифодалашсада, музокаралар давомида советларнинг энг юқори мартабали раҳбарлари билан  
дадил, тенгма-тенг тортишув ва баҳс-мунозаралар олиб боришган. Бунда, Хоразм 
делегацияси аъзолари, айниқса, делегация раҳбари Бобоохун Салимовнинг ғайрат-шижоатга 
тўла ватанпарварлик позицияси туфайли ушбу шартномалар имзоланди. Бу эса ёш Хоразм 
республикаси дипломатиясининг халқаро майдонда эришган илк катта муваффақияти бўлди, 
дейишга тўла асосимиз бор. 
Бобоохун Салимов Москвада ўзининг дипломатик фаолиятини давом эттириб,  шу вақтда 
Россияга  ташриф буюрган ва иш юритаётган кўпгина мамлакатлар дипломатик 
корпусларининг вакиллари билан учрашувлар ўтказади. Бунда, Бобоохун Салимовнинг форс, 
араб тилларини билишини жуда қулай келади. Туркия вакиллари Нозим Содиқ, Ата Тули, 
доктор Пуватбек ва Туркия Республикасининг ҳарбий вазири Анвар пошшо билан учрашиб, 
турк биродарларининг Хоразм армияси ташкил қилинишида ёрдам беришларига  
келишишади. Шунингдек, Хоразм вакиллари Татаристон Республикаси ҳукуматининг раиси 
С. Саидалиев, Эроннинг Москвадаги элчиси Мирза Гушанг, Афғонистон вакили Муҳаммад 
Валихон билан учрашиб, ўзаро дипломатик муносабатлар ўрнатиш, икки томонлама 
алоқаларни йўлга қўйиш масалаларида музокаралар олиб боришди,  ҳатто, Афғонистон 
билан ўзаро элчихоналар очиш тўғрисида келишиб олинади[19.283] . 
         Шу келишув асосида, Хоразмнинг олий ижро органи ҳисобланган Марказий ижроия 
қўмитасининг қарори билан ХХСРнинг Афғонистондаги дипломатик ваколатхонаси ўз 
ишини бошлайди. Қарорда:“Хоразм ва Афғонистон ҳукуматлари ўртасидаги дўстона 
муносабатларни янада мустаҳкамлаш мақсадида Афғонистонга Хоразм Республикасининг 
вакиллари жўнатилсин. Бобоохун қози Муҳаммадсалимов — элчихонага раҳбар, Мурод 
Тураев — ўринбосар, Абдулла Хўжа Абдираҳимхўжаев — котиб қилиб 
тайинлансин”,[20.214] - деб ёзилган. Аммо, РСФСРнинг талаби билан Бобоохун қози 
Муҳаммадсалимов 1922 йилда Хоразмга чақириб олинади ва шу вақтдан ХХСРнинг 
Афғонистондаги элчихонаси ўз фаолиятини расмий равишда тўхтатади[21.71] .  
ХУЛОСА. ХХ асрнинг бошларида Туркистон ва Хоразмни қамраб олган мураккаб 
ижтимоий-сиёсий жараёнлар, Хива хонлигидаги мавжуд тузумнинг ички сиёсати ва 
биринчси жаҳон уруши таъсирида  вужудга келган халқнинг оғир аҳволи даврида 
мамлакатни инқироздан олиб чиқиш  ва маърифий - демократик  давлат қуриш йўлини 
мақсад қилган шахслар пайдо бўлади. Бобоохун Салимов  ана шундай инсонлардан эди. 
Машҳур уламолардан ва бадавлат оиладан бўлсада оддий халқнинг ташвиши билан яшаган 
Бобоохун Салимов  хоразмлик маърифатарварлар – “Ёш хиваликлар”нинг янги давлат қуриш 
ҳаракатида фаол иштрок этади. 1920 йил 26 апрель куни ташкил топган ХХСР  тарих учун 
жуда қисқа  муддат, атиги беш йилга яқин мавжуд бўлган бўлсада, маҳаллий ватанпарварлар 
фаол ҳаракат қилиб, ушбу давлатни халқаро майдонда мустақил давлат сифатида тан 
олинишига эриша олдилар. ХХСР Россия, Финландия, Украина, Туркия, Эрон, Афғонистон, 
Бухоро, Туркистон, Бошқирдистон, Озарбайжон каби давлатлар ва республикалар билан 
савдо-содиқ, дипломатик алоқаларни ўрнатишга муваффақ бўлди. Хоразм жадидларининг 
етакчиларидан бўлган Бобоохун Салимов ХХСРсининг ташкил қилиниши ва ташқи 
алоқаларни йўлга қўйилишида катта роль ўйнаган. Бобохун Салимовнинг сайи - ҳаракатлари 
боис  ХХСР РСФСР билан дипломатик алоқаларни ўрнатади ва ўзаро шартномаларни 
имзолашга муваффақ бўлади. Шарқ давлатлари вакиллари билан ҳам ўзаро алоқаларни йўлга 

қўйиш мақсадида музокаралар олиб боради. 1921-1922 йилларда ХХСРнинг Афғонистондаги  
Консули (элчиси) лавозимида  фаолият олиб борган. Бобоохун Салимовнинг халқаро 
майдондаги фаолияти ва дипломатия соҳасидаги муваффақиятлари  ҳозирги авлодлар учун 
сабоқ мактабини ўтамоқда. 

ingliz va rus tillarda berilishi lozim. 

4. Keyingi qatordan o‘zbek, ingliz va rus 
tillarida 60 so‘zdan iborat annotatsiya 
beriladi. 

5. Keyingi qatordan 7-10 ta o‘zbek, ingliz 
va rus tillarida kalit so‘zlar beriladi. 

6. Keyingi qatordan asosiy matn 

hamda mustaqil ma’no kasb etishi lozim, 
plagiat holati taqiqlanadi. Muallif 
foydalanilgan adabiyotlarni aniq 
ko‘rsatishi, olingan iqtiboslarning aniq 
manbalarini keltirishi lozim. 

8. Web of science hamda Scopus tizimidagi 
jurnallardan iqtiboslar olish maqsadga 
muvofiqdir. 

9. Iqtiboslar matn ichida [1, 25] beriladi. 
Adabiyotlarning to‘liq ro‘yxati asosiy 
matndan so‘ng alifbo tartibida 
ko‘rsatilishi lozim.     

